
᭕᭔

᭟ᬭᬳᬤᬾᬦ᭄ᬫᬦ᭄ᬢ᭄ᬭᬶᬗᬦ᭄ᬤᬶᬓᬵ᭞ᬓᬦ᭄ᬢᬸᬦ᭄ᬓᬾᬳᬶᬓᬓᬶᬤᬶᬦᬶ᭞ᬤᬾᬤᬸᬓᬸᬄᬦᭂᬫ᭄ᬩᬄᬮᬶᬦ᭄ᬬᬮᭀᬦ᭄᭞ᬫᬃᬕ᭄ᬕᬶᬳᬶᬭᬢᬸᬧᬂᬭᬳᬬᬸ᭞ᬭᬤᬾᬦ᭄ᬫᬦ᭄ᬢ᭄ᬭᬶᬲᬵᬫ᭄ᬧᬸᬦ᭄ᬮᭂᬧᬲ᭄᭞ᬦᬸᬯᬸᬢ᭄ᬧᬶᬗ᭄ᬕᬶᬃ᭞ᬫᬫᭂᬗ᭄ᬕᭂᬮ᭄ᬳᬸᬓᬶᬃᬫ᭄ᬯᬂᬳᬮᬲ᭄᭟ᬳᬓᬾᬄᬩᬸᬭᭀᬦᬾᬓᬧᭂᬦ᭄ᬤᬓ᭄᭞ᬤᬶ

ᬳᬮᬲ᭄ᬧᬤᬧᬤᬶᬗ᭄ᬓ᭄ᬭᬶᬓ᭄᭞ᬳᬤᬳᬸᬮᬸᬂᬧᬘᬧᭀᬮ᭄ᬧᭀᬮ᭄᭞ᬩᬸᬭᭀᬦ᭄ᬳᬮᬶᬢ᭄ᬩᬸᬭᭀᬦ᭄ᬳᬕᬸᬂ᭞ᬫᬘᬦ᭄ᬫᬗ᭄ᬕᬸᬃᬫᬜᬩᬓ᭄᭞ᬢᬸᬳᬸᬯ᭄ᬥᬶ᭞ᬧᬜ᭄ᬚᬓᬾᬧᬤᬵᬦ᭄ᬤᬶᬗᭂᬳᬂ᭟ᬢᬦ᭄ᬓᭀᬘᬧᬵᬳᬦᬾᬂᬫᬃᬕ᭄ᬕᬵ᭞ᬲᬵᬫ᭄ᬧᬸᬦ᭄ᬧ᭄ᬭᬧ᭄ᬢᬾᬂᬤ᭄ᬳᬵᬫᬗ᭄ᬓᬶᬦ᭄᭞ᬲ

ᬕ᭄ᬭᬳᬦ᭄ᬭᬭᬶᬲ᭄ᬓᬚ᭄ᬭᭀ᭞ᬭᬳᬤᬾᬦ᭄ᬕᬮᬸᬄᬓᬢ᭄ᬫᬸ᭞ᬢᬸᬫᬸᬮᬶᬄᬓᬧᭂᬦ᭄ᬤᬓ᭄ᬢᬶᬗ᭄ᬳᬮ᭄᭞ᬭᬤᬾᬦ᭄ᬤᬾᬯᬶ᭞ᬭᬶᬂᬤ᭄ᬳᬵᬳᬵᬲ᭄ᬫᬸᬓᬯᭂᬗᬦ᭄᭟ᬰ᭄ᬭᬷᬧ᭄ᬭᬫᬶᬲ᭄ᬯᬭᬶᬗᬦ᭄ᬤᬶᬓᬵ᭞ᬲᬧᬵᬲᬶᬭᬤᬦᬾᬘᬳᬶ᭞ᬓᬮᬶᬯᬢ᭄ᬳᬬᬸᬦᬾᬋᬓᭀ᭞ᬲᬫᬵᬭᬶᬂᬳᬶᬦ

ᬦᬓ᭄ᬕᬮᬸᬄ᭞ᬭᬳᬤᬾᬦ᭄ᬫᬦ᭄ᬢ᭄ᬭᬶᬳᬗᬸᬘᬧ᭄᭞ᬳᬶᬩᬸᬳᬚᬶ᭞ᬲᬸᬢᬦᬶᬂᬲᬂᬭᬢᬸᬚᬯᬵ᭟ᬳᬦᬓᬶᬂᬭᬢᬸ᭠ᬳᬸᬢ᭄ᬢᬵᬫ᭞ᬭᬶᬂᬜ᭄ᬚᭀᬂᬩᬶᬭᬸᬰ᭄ᬭᬷᬪᬸᬧᬢᬶ᭞ᬓᬗᬤᬺᬯᬾᬕᬸᬦᬸᬂᬫ᭄ᬜᬦ᭄᭞ᬫᬃᬕ᭄ᬕᬵᬦ᭄ᬤᬦᬾᬫᬗ᭄ᬓᬶᬦ᭄ᬮᬫ᭄ᬧᬸᬲ᭄᭞ᬕᬸᬭᬸᬦ᭄ᬤ

ᬲᬂᬬᬓ᭄ᬱᬵᬭᬭᬶᬲ᭄ᬫᬫᬃᬕ᭄ᬕᬵ᭟ᬲᬵᬫ᭄ᬧᬸᬦ᭄ᬧ᭄ᬭᬧ᭄ᬢᬵᬫᬭᬶᬂᬮ᭄ᬯᬄ᭞ᬢᬶᬢ᭄ᬬᬂᬫᬫᬃᬕ᭄ᬕᬶᬫᬫᬮᬶᬂ᭞ᬫᬗ᭄ᬮᬶᬗ᭄ᬕᬶᬳᬶᬦ᭄ᬲᬂᬕᬭᬸᬤ᭄ᬥᬵ᭞ᬲᬂᬳ᭄ᬬᬂᬕᬭᬸᬤᬵᬫᬓ᭄ᬩᬸᬃ᭞ᬜᬭᬲᬩ᭄ᬧ᭄ᬭᬧ᭄ᬢᬾᬂᬅᬓᬱᬵ᭞ᬲᬶᬭᬬᬓ᭄ᬱᬶ᭞ᬢᬸᬫᭀᬦ᭄ᬭᬭᬶᬲ᭄ᬫᭂᬚᬂᬲᬸᬢᬺ᭟ᬭᬭᬶᬲ᭄ᬫᬦ᭄ᬢᬸᬓ᭄ᬗᬫ᭄ᬩᬶᬮ᭄ᬧ᭄ᬤᬂ᭞ᬓᬩᬸ

ᬭᬸᬢᬶᬢ᭄ᬬᬂᬤᬶᬫᬃᬕ᭄ᬕᬶ᭞ᬩᬶᬦᬸᬜ᭄ᬘᬮ᭄ᬫᬡᬶᬓ᭄ᬕᬮᬕᬄ᭞ᬧᬫᬃᬕ᭄ᬕᬶᬦᬾᬭᬭᬶᬲ᭄ᬗᬦ᭄ᬢᬸᬦ᭄᭞ᬲᬫ᭄ᬧᬸᬦ᭄ᬮᬶᬯᬢᬦ᭄ᬕᬮᬕᬄ᭞ᬲᬶᬭᬬᬓ᭄ᬱᬶ᭞ᬫᬮᬶᬄᬫᬫ᭄ᬩᬸᬭᬸᬜᬚᬬᬂ᭟ᬫᬮᬶᬄᬤᬦᬾᬢᬫ᭄ᬧᭂᬓ᭄ᬧᬶᬲᬦ᭄᭞ᬩᬶᬦᬸᬜ᭄ᬘᬮᬦ᭄ᬫᬡᬶᬓ᭄ᬕᭂᬲᬶᬂ᭞ᬫᬡᬶᬓ᭄ᬳᬧᬶᬫᬡᬶᬓ᭄ᬱ᭄ᬕ

